23PES-156
EH Bildu Nafarroa talde parlamentarioko Adolfo Araiz Flamarique jaunak honako galdera hauek aurkezten dizkio Legebiltzarreko Mahaiari, izapidetu ditzan eta idatziz erantzun dakien: 
Nafarroako Segurtasun Publikoari buruzko ekainaren 20ko 8/2006 Foru Legearen 6. artikuluak xedatzen duenez, segurtasun publikoaren arloko eskumena ematen zaion departamentua Foru Komunitateko herritarren babesari eta segurtasunari buruzko politika gauzatzeko ardura duen organoa da, eta berari dagozkio, ildo horretan, Foruzaingoaren goi zuzendaritza eta udaltzaingoen koordinazioa. 
Hori dela-eta, honako galdera hauek egiten ditut, idatziz erantzun dakien: 
1.- Zertan zehazten du segurtasun publikoaren arloan eskumena duen departamentuak – normalean, barne gaiekin lotutako eskumenak izan dituenak – koordinazio-eginkizun hori? 
2.- Zein organo dago Nafarroan Barne Departamentuaren eta udaltzaingoen arteko koordinazioa garatzeko? 
3.- Barne Departamentuak eskatu al dio noizbait udaltzaingoren bati bere eginkizunen gainetik ez jarduteko, Polizia Judizialaren eginkizunak –udaltzaingoari ez zegozkionak– betetzen ari zelako? 
4.- Ezagutzen al du Barneko Departamentuak Polizia Judizialaren Koordinazio Batzorde Nazionalean hartutako Akordioa, zenbait udaltzaingok indarrean dagoen legediak ezarritako eskumen-esparrutik kanpo berariazko polizia judizial gisa jarduteari buruzkoa?
5.- Barne Departamentuak hartu al du erabaki edo neurririk udaltzaingoren batek ez dagozkion Polizia Judizialaren eginkizunak betetzea saihesteko? Zein, zehazki? 

